
Telefon: (0362)-224-61-32

Urganch  filiali  Oʻzbekiston  Respublikasi  Prezidentining  2005  yil  2  iyundagi  PQ-91  son  "Axborot
texnologiyalari  sohasida  kadrlar  tayyorlash  tizimini  takomillashtirish  toʻgʻrisida”gi  qarori,  Oʻzbekiston
Respublikasi  Oliy  va  oʻrta  maxsus  taʼlim  vazirligining  2005  yil  14  iyundagi  130-son  "Oliy  taʼlim
muassasalari filiallari toʻgʻrisidagi namunaviy Nizomni tasdiqlash toʻgʻrisida”gi buyrugʻi hamda Oʻzbekiston
aloqa va axborotlashtirish agentligining 2005 yil 21 iyul 07-8/2015-son taqdimnomasini amalga oshirish
maqsadida  2005  yil  23  iyuldan  Urganch  shahrida  Toshkent  axborot  texnologiyalari  universitetining
mintaqaviy  filiali  sifatida  tashkil  etilgan.  Filial  tarkibida  ikkita  "Kompyuter  injiniringi"  va
“Telekommunikatsiya  texnologiyalari”  fakultetlari  faoliyat  yuritmoqda.  Bu  fakultetlarda  "Axborot
texnologiyalari",  "Axborot  xavfsizligi",  "Raqamli  taʼlim texnologiyalari",  "Tabiiy  fanlar",  "Gumanitar  va
ijtimoiy fanlar", "Dasturiy injiniringi", “Telekommunikatsiya injiniringi” kafedralari mavjud boʻlib, ularda
75 nafardan ziyod professor-oʻqituvchilar talabalarga taʼlim-tarbiya berib kelmoqdalar.

Filialda  raqamli  taʼlim  texnologiyalari  markazi,  axborot-resurs  markazi,  til  oʻrganish  markazi,  yosh
dasturchilar markazlari faoliyat koʻrsatmoqda. Filial talabalari Respublika va jahon miqyosidagi musobaqa
va tanlovlarda faol ishtirok etib kelmoqdalar.

Filialda  bugungi  kunda jami  2235 nafar  (kunduzgi  taʼlimda 1229 nafar,  sirtqi  taʼlimda 942 nafar  va
magistraturada 61 nafar) talabalar taʼlim olmoqda.

Toshkent  axborot  texnologiyalari  universiteti  Urganch  filiali  quyidagi  yoʻnalishlar  boʻyicha
bakalavrlar  tayyorlaydi:

Kompyuter injiniring ("Kompyuter injiniring", "IT-servis");
Dasturiy injiniring;
Axborot xavfsizligi;
Telekommunikatsiya texnologiyalari ("Telekommunikatsiya");
Axborot-kommunikatsiyalar sohasida kasb taʼlimi.
Pochta aloqasi texnologiyasi;
Kutubxona-axborot faoliyati (faoliyat turlari boʻyicha).

Magistratura mutaxassisliklarida:

Kompyuter injiniringi (kompyuter tizimlarini loyihalash);
Telekommunikatsiya injiniringi (teleradioeshittirish).
Axborot xavfsizligi (Yoʻnalish boʻyicha).

Xalqaro aloqalar va ilmiy faoliyat

Hozirda filial koʼpgina xorijiy  davlatlarning nufuzli universitetlari bilan hamkorlikni yoʼlga qoʼymoqda. Shu
nuqtai  nazardan hamkorlik  aloqalar  kengaytirish jarayoniga kafedra mudirlarini  jalb etilmoqda,  ushbu
jarayonda  xorijiy  universitetlar  bilan  hamkorlik  memorandum  shartnomalari  bandlari  mutaxassis
tayyorlovchi kafedra xodimlari bilan kelishilgan xolda tuzilmoqda. Bugungi kunda 20 dan ziyod xalqaro
universitetlar bilan shartnomalar tuzilgan, jumladan: Rossiyaning Kazan federal universiteti, Novosibirsk

davlat universiteti,  Novosibirsk davlat texnika universiteti,  Novosibirsk davlat iqtisodiyot va boshqaruv
universiteti,  Ufa  fan  va  texnologiya  universiteti,  N.I.Lobachevskiy  nomidagi  Nijigorod  milliy  tadqiqot
universiteti, Belorussiya davlat universiteti, AQSHning Minnesota davlat universiteti, Malayziyaning Malaya
universiteti, Belorusiya  davlat texnologiyalar universiteti, J.Koreyaning  Toshkentdagi  Yodju  Texnika 
Instituti,  Karl  von Ossetskiy nomidagi Oldenberg universiteti,  AQShning Denver universiteti,  AQShning
Mayami universiteti,  Sankt-Peterburgning informatsion texnologiyalar,  mexanika va optika universiteti,
Belorussiya davlat informatika va radioelektronika universiteti, Vilʼnyus universiteti, Toshkentdagi Turin
politexnika universitetlari, Urganch RANCH texnologiya universiteti shular jumlasidandir. Shartnomalardan
koʻzlangan asosiy maqsad hamkor xorijiy OTMlar bilan oʻzaro ilmiy va innovatsion va taʼlim jarayonida
almashuv  dasturlarini  tashkillashtirish  jarayonlarini  rivojlantirishdan  iborat.Bitiruvchilarning  faoliyat
koʻrsatish  soіalari

Hozirgacha  filialni  bitkazgan  100  nafardan  ziyod  magistr  va  2500   nafardan  ziyod  bakalavrlar
Respublikamizda axborot-kommunikatsiya texnologiyalari, oliy taʼlim, oʻrta maxsus kasb-hunar kollejlari,
xalq taʼlimi, bank kabi sohalarda faoliyat koʻrsatmoqdalar.

 Muhammad al-Xorazmiy nomidagi Toshkent axborot texnologiyalari universiteti Urganch filiali
murojaat maʼlumotlari:

Tel.: (62) 224-61-34

